
Per que las divisions sián de melhor calcular, es important de plan conéisser las taulas de multiplicacion. 
  

1. Utilizacion 
 

Utilizam la division dins doas menas de situacions : 

2. Vocabulari 
La resulta de cada division se sona lo quocient ; es acompanhat d’una rèsta, que es de 
còps egal a 0 (quand lo rapòrt entre los dos nombres de la division es entièr). 
 

Activitat 
En t’ajudant (se n’as besonh) d’una calculeta, ensaja de resòlvre aqueles enonciats. 

Operacions 

Calculeta quocient e rèsta 

La division-particion La division-quoticion 

Dins de situacions de paratge, de distribucion, 
ont cercam la valor de cada partida... 

Dins las situacions d’agropament, ont  
cercam lo nombre de partidas... 

Questions-tipe 

Quantes n’i a dins cada paquet ? Quantes de paquets podèm fabricar ? 

Exemples d’enonciats 

Cinc enfants se partejan equitablament un pa-
quet de 43 bonbons. Quantes n’aurà cada en-
fant ?  

Un borrièr renga los 67 uòus ponduts per sas 
galinas dins de brústias de 6. Quantas brústias 
poirà emplenar ? 

De piratas se partejan un tresaur constituït de 
2 354 pèças d’aur en 13 partidas egalas. Quan-
tas de pèça i aurà dins cada part ? 

Una sartra a mestièr de 8 mètres de fial per far 
una camisa. Quantas camisas pòt far amb una 
bobina de 50 m ? 

Mehdi, David e Shyrine an 305 boletas. Mehdi e 
David n’an tantes coma l’autre. Shyrine n’ a 25 
de mai que Mehdi. Quantas de boletas a ca-
dun ? 

Los 217 escolans d’una escòla fan una sortida a 
la bòrria lo meteis jorn. Montan totes dins de 
busses limitats a 49 plaças. Quantes busses 
l’escòla a comandats ? 

Un jòc conten 48 cartas, totas distribuïdas equi-
tablament als jogaires. Quantas cartas aurà 
cada jogaire quand jòga : a 2 ? a 3 ? a 4 ? Es 
possible de jogar a aqueste jòc a 5 ? 

Yasmine es cargada de crompar de lòts per la 
tombolà de l’escòla. Cada lòt còsta 6 euros e a 
un budget de 165 euros. Quantes de presents 
pòt crompar ? 

Lo sénher Celestin crompa una veitura amb un 
credit sus 48 meses. Li costarà 12 960 euros. 
Quant deurà pagar cada mes ? 

Sus sa carta-memòria de 2 000 Mo, Aziz enre-
gistra de fotografias de 8 Mo. Quantas fotogra-
fias pòt enregistrar al maximum ? 

